
Nivaap imartaata itisilernissaanut 2023-imi misissueqqissaarnissamut Naalakkersuisut
peqquneqarnissaannik Inatsisartut aalajangiiffigisassaattut siunnersuut.

(Inatsisartunut ilaasortaq, Kristian Jeremiassen, Inuit Atagatigiit)

Inatsisartunut ilaasortap Kristian Jeremiassenip Inuit Ataqatigiinneersup Nivaap imartaata
itisilernissaanut misissueqqissaartogarnissaanut siunnersuutaa Siumumiit ima
oqgaaseqarfigissavarput.

Nunatta kujataani Itilliarsuup ikerasaliarineqarnissaanut siunnersuutit arlaliusut ilaatigut
kinguneraa Naalakkersuisut nunatsinni imarsiornermut atugassanik ikerasalialiornissamik
pisariaqartitsineq pillugu nalunaarusiortussanngornerannik. Nalunaarusiagq Naalakkersuisunit 2019-
imi tamanit aaneqarsinnaanngorlugu saggummiunneqgarpoq, ilaatigullu Nivaamut tunngasoq
nalunaarusiarineqarpogq, suliassartarisinnaasaalu ersarissaavigineqgarlutik.

Siumumi isumaqgarpugut siunnersuut manna soqutiginaateqartoq, tassami nalunaarusiatigut
paasisimalerparput nunatta sineriassuani ikerasaaqqanik ikerasaaraliarinegarsinnaasunilluunniit
arlalissuarnik peqartoq angallannikkut pitsaanerusumik isumannaannerusumillu
atugassagartitsisinnaasunik.

Innuttaasut namminneerlutik angalasartut amerlasoorujussuupput, inogarfimmiit inogarfimmut
ingerlaartartunik, piniarianik, aalisarianik, takornarianik aammalu allatigut inuussutissarsiuteqartut
eqggarsaatigalugit. Taamaammat Siumup isumaa naappertorlugu nalunaarusiaq sakkussatsialaasoq
atorluassagipput  isumaqarpugut,  pingaarnersiuinermi  tulleriiaarinissamilu  sakkussatut
atoqqullutigu.

Nalunaarusiaq naappertorlugu Nivaaq ikerasaareerpoq, taamaallaalli ulinngasumi
aqqutiginegarsinnaasarluni. Tamannalu tunngavigalugu ikerasaliarineqarsinnaasunit imaluunniit
itisilernegarsinnaasunit allaniit qularnanngitsumik akisunerujussuusinnaanera ilimanaategarani.

Nivaap tininngagaluartumiluunniit aqqutiginegarsinnaanngornissaa anguniagaasariaqartoq
Siumumi isumagarpugut, tamannali qanoq akegarsinnaanera allallu eqqarsaatigalugit
Naalakkersuisut Kommune Qeqertaliullu peqatigiillutik suleriagginnissap ganoqg pinissaa
isumagqatigiissutigisariagaraat isumagarluta. Kommunemi pineqartoq tassaavoq Nivaap
itisilernegarnissaanik isummernissamut siuttuusussaq, tassanimi innuttaasut inuussutissarsiortullu
ganimut tusarniaavigineqgarnissaat pissusissamisuussammat.

Siumumiit Naalakkersuisut allannguutissatut siunnersuutaat ilalerparput, suliallu SIUMUT

INATSISARTUT

Sanaartorermut ataatsimiititaliami suliarineqarnissaa innersuussutigalugu.

Anders Olsen, Siumut.



